
ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1.Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» և «Վեդու ջրամբարի  և ոռոգման համակարգի կառուցում» ծրագրերի բնականոն ընթացքի ապահովմամբ:
2.Ընթացիկ իրավիճակը և խնդիրները
1072-11011 «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր»
Նախատեսվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի»                       (այսուհետ՝ Ծրագիր) շրջանակներում նոր կնքվելիք պայմանագրերով նախատեսվող շինարարական աշխատանքների իրականացման համար անհրաժեշտ խորհրդատուների մրցութային գործընթացի կազմակերպման և խորհրդատվական պայմանագրերի կնքման գործընթացների իրականացնող միջազգային մրցութային գործակալի (Tender Agent) մատուցման փուլում գտնվող ծառայությունների ֆինանսավորումը։ Միջազգային մրցութային գործակալի կողմից 2022թ. դեկտեմբերին ներկայացված նախաորակավորման մրցութային փաստաթղթերի վերաբերյալ Վերակառուցման վարկերի բանկի դիրքորոշումը և մեկնաբանությունները ստացվել է 2023թ. հունվարին։ Մինչդեռ վճարումները նախատեսվում էին 2022թ. դեկտեմբերին։
Արդյունքում՝ հետաձգվել են մատուցված ծառայությունների ընդունման և համապատասխան վճարումների իրականացման գործընթացները, ուստի Ծրագրի բնականոն ընթացքի ապահովման համար անհրաժեշտ է 2023թ. ՀՀ պետական բյուջեում ներառել վերոնշյալ միջոցառումը և կատարել համապատասխան վերաբաշխումներ։
1004-11009 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր» միջոցառման շրջանակներում ծառայությունների մատուցումը նախատեսվում է Կապսի ջրամբարի շինարարական աշխատանքների մեկնարկից վեց ամիս հետո։ Ջրամբարի շինարարական աշխատանքները մեկնարկելու են 2023թ. ապրիլից և 2023թ. ընթացքում այս միջոցառման շրջանակներում կատարվելու է մեկ վճարում՝ նախատեսված երկու վճարումների փոխարեն։ Արդյունքում՝ 2023թ. ՀՀ պետական բյուջեում հնարավոր է կատարել անհրաժեշտ վերաբաշխումներ։

«1004 - 31001 - «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառման շրջանակներում 2022թ. ընթացքում իրականացվել էր մոնիտորինգային սարքավորումների գնման գործընթացը և պայմանագիրը կնքվել էր 2022թ. դեկտեմբերին։ Արտերկրից սարքավորումների մատակարարումների ժամանակատարության պատճառով համապատասխան վճարումները իրականացվելու են 2023թ.: Միաժամանակ, այս միջոցառման շրջանակներում Վեդու ջրամբարի իշխման տակ գտնվող փորձնական տարածքներում ներտնտեսային ոռոգման ցանցի նախագծահետազոտական աշխատանքների իրականացումը խնդրահարույց հատվածների նախագծման քննարկում-համաձայնեցումների ժամանակատարության պատճառով ևս հետաձգվել է 2023թ.: Արդյունքում՝ մատակարարվելիք սարքավորումների և կատարվելիք նախագծահետազոտական աշխատանքների դիմաց համապատասխան վճարումների իրականացման համար անհրաժեշտ է 2023թ. ՀՀ պետական բյուջեում կատարել միջհոդվածային վերաբաշխումներ։

3.Տվյալ բնագավառում իրականացվող քաղաքականությունը` 
Սույն որոշման նախագծով առաջարկվում է պահանջվող գումարը վերաբաշխել ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր» միջոցառման համար նախատեսված գումարներից, որի վերականգնման անհրաժեշտություն հետագայում չի առաջանա, իսկ  «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառման շրջանակներում կատարել միջհոդվածային վերաբաշխումներ։
4.Կարգավորման նպատակը և բնույթը` Հայաստանի տարածքային զարգացման հիմնադրամի կողմից իրականացվող միջոցառումների ֆինանսական միջոցների վերաբաշխմամբ ապահովել «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» և «Վեդու ջրամբարի  և ոռոգման համակարգի կառուցում» ծրագրերի բնականոն ընթացքը:
	            5.Նախագծի մշակման գործընթացում ներգրավված ինստիտուտները և անձինք

	Որոշման նախագիծը մշակվել է Հայաստանի տարածքային զարգացման հիմնադրամի «Ջրային տնտեսության ծրագրերի իրականացման մասնաճյուղի» և Ջրային կոմիտեի  կողմից:



6.Ակնկալվող արդյունքը` ` «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» և «Վեդու ջրամբարի  և ոռոգման համակարգի կառուցում» ծրագրերի բնականոն ընթացքի ապահովում։

7.Տեղեկատվություն
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և կատարելու մասին» ՀՀ կառավարության որոշման նախագծի ընդունումը 2023 թվականի պետական բյուջեում եկամուտների և ծախսերի ավելացում կամ նվազեցում չի առաջանում: 
[bookmark: _GoBack]«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
8.Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշման պահանջներից:

